
ISIKHATHI:  2 Ama-iri

AMAMAKSI:  80


	YELELA:

· Leliphepha lineengaba ezintathu: A; B no C.

· Yoke imibuzo kufuze iphendulwe.

· Ukutlola kuhle komfundi kuyokwengeza ekuklonyelisweni.


	


	ISIGABA A

UMBUZO 1
	


	Funda iinqephu ezilandelako bese uphendula imibuzo engenzasi.
	


	UNomzoyi, umalukazana wakwaMasilela, wayenjingile.  Ukunjinga kwakhe kwakungabonwa ngefuyo.  Kwakubonwa ngelimi lakhe.  Laliloliwe.  Lalilolwe ngomlalazi welitje elihlaza lentaba yakwaMrhali.  Iphasi lakwaMnyamana lalimazi naye alazi.  Unobangela wokuthwala kwakhe iduma lakaBonile, umfazi wakwaNgoma, yinto ibandla lakwaMnyamana elalifuna ukuyazi.  Boke abantu bebaphela ihliziyo bafuna ukwazi bona uNomzoyi ubulaweleni mnganakhe, ngombana babe bayirhara nenalidi.
“Yitjho Nomzoyi.  Ubulawa yini?  kubuza uMbikelwa, umgwebi omkhulu wangekosini.”

“Mina baba into engibulawelwa yona angiyazi”

“Wazini?  Khuluma okwaziko ulise ongakwaziko!”

Awa, ngelizwana elimnandi nelitjhelelako, atjho bona sewathi ekuseni nakabuya emlanjeni wahlangana noBonile.  UBonile wambuza bona yini ayitjele uNaMsiza.  Wathi nakabandamelako bamphayela emva bamtjela bona isikhathi sakhe asikafiki.
	


	1.1
Tlola ngokuzeleko bona uNomzoyi mumuntu bani?

1.2
Tlola bona uNomzoyi kwakumumuntu onjani emphakathini?

1.3
Kutjho ukuthini ukuthi ilimi lakhe laliloliwe?

1.4
Kutjho ukuthini ukuthi abantu bayirhara nenalidi?
	(3)

(4)

(3)

(2)


	1.5
Hlathulula bona yini ebangwako kilendatjhana, hlangana noNomzoyi noBonile?

1.6
Tlola amagama afakazela bona uNomzoyi wapheze wafa, kodwana wasindiswa 
bezimu?

1.7
Hlathulula bona kutjho ukuthini ukuthi iphasi lakwaMnyamana lalimazi naye alazi?
	(2)

(4)

(3)


	“Uyabona mina ngeze ngiloko ngibawa into eyodwa kwanga azithi mzala.

Ngiyakuzwa Nomoya kodwana ngibawa uzwisise tle.  Uyazi bonyana nangineenthoro ngikwenzela namtjhana yini oyifunako, umnqopho nje into leyo nayizokwenza uhlale uthabile,” kwakhuluma uSabani azama ukubonisa iswidi lakhe lomkhuhlani.

Into uNomoya athi udiniwe kilokhu abawana nakho yipepe.  Ufuna bonyana uSabani amthengele ipepe.  Phela lelo libhrugu elikhulukazi elisandukungena efetjhenini.
	


	1.8
Kutjho ukuthini ukuthi azithi mzala?

1.9
Kukuba njani ukuba neenthoro?

1.10
Ngowakho umbono bahlobene njani uSabani noNomoya?  Nikela isizathu 
esiphuma esiqetjhaneni.

1.11
UNomoya noSabani kwangathi bajabulelene.  Uthini wena?  Sekela okutjhoko 
ngemitjho EMIBILI ephuma esiqetjhaneni.

1.12
Tlola igama elisetjenziswe esiqetjhaneni elitjho amagugu.
	(3)

(2)

(3)

(4)

(2)


	AMAMAKSI ESIGABA A:
	[35]


	UMBUZO 2
	


	Funda indatjana elandelako, bese uyirhunyeza ngawakho amagama, ungeqi emitjhweni ELITJHUMI.
	


	“Ngena,” lelo lilizwi lakaMbulawa Maphosa elaphendula okokodako emnyango we-ofisi yakhe, ngeendlini zomrhatjho, eSilverton.  UMbulawa Maphosa lo, ngunomzana osesephakathi ngeminyaka, okutjho bonyana uphakathi kwamatjhumi amathathu nahlanu ukuya ematjhumini amahlanu nahlanu.  Ngunomzana onesithuzi.  Utjho ngeendevukazi eziphekelelwa lirhwanqa elibonakala nje kuhle bonyana nalingahlobana nephuraphura emhlophe twa angeze waphika bonyana mfundisi.  Ungavele utjho bonyana nanguke owazi zoke zeZulu.  Abamaziko nabamthandako bambiza ngelakaMahlekehlathini.


	

	Emva kobanyana athi ngena, kwangena isokana eliqaleka lineminyaka elitjhumi nobunane ukuya ematjhumini amabili.  Isokaneli libonakala ngokwembatha nje bonyana nakumsebenzi alikabukuwuphatha, lisakhamba isikolo.  Isokaneli liphethe isikhwama ngesandleni salo sokudla.
	


	“Lotjhani baba.  Mina nginguVukani Mahlangu.”

“Yetjhe sokana.  Ngingakusiza ngani?”, kwavuma bekwabuza uMaphosa ngokungalinaki nakancani.

Baba angazi nanyana ngilo i-ofisi lakanomzana uMaphosa ophathelene nezemidlalo yommoya namtjhana njani?  Kwabuza uVukani ngokuzithoba.

Ngiyo kanye begodu nguye okhulumako lo.  Ngisabuyelela ngingakusiza ngani?
	


	AMAMAKSI ESIGABA B:
	[10]


	ISIGABA C

UMBUZO 3
	


	3.1 Lungisa amalunga wamagama alandelako ukuze anikele igama elinomqondo.  Sebenzisa amalunga onikelwe wona.

3.1.1
mwanau

3.1.2 ulozaso

3.1.3 unguhlama








  3 x 2 =
	(6)


	3.2
Yakha imitjho ngalamagama alandelako ukutjengisa bona uyazi bona atjho 
ukuthini.

3.2.1 ikukhu

3.2.2 ikhukhu








  2 x 2 =
	(4)


	3.3
Tlola isigatjana esilandelako ngokwemithetho yokutlolwa nokupeledwa 
kwesiNdebele.
	


	ngenyanga kajanabari ngomgqibelo wokuthoma, unabungela wabawa unondlelehle bona amphekelele kwamhlanga.  Into agade ayoyenza unabungela kwakukuyokubophisa indodakwakhe usosuhla mgidi.
	(7)


	3.4
Funda isiqetjhana esilandelako bese uphendula imibuzo engenzasi.
	


	Baphuma ngesamarimerime bayokubonisana ngobukhazi obafika ngayizolo ngamarhwalala.  Phela uMatjhila ubazimisele ngoJuguja bona nakanjani kufuze ayokukotiza kwabo.
	


	3.4.1 Hlathulula bona atjho ukuthini lamagama alandelako.

(a) ubukhazi

(b) ngesamarimerime






2 x 2 =
	(4)


	
3.4.2
Hlathulula ngokuzeleko bona ibizo elithi uMatjhila lithiywa umuntu onjani 


esitjhabeni samaNdebele.

3.5
Funda isiqetjhana esilandelako uphendule imibuzo engenzasi.
	(3)




	“Lokhu kulula tle, nangabe unawo amakhulu amabili weemponde”, kwatjho uZokezoke.  UNaMsiza angakhulumi litho kodwana avele avule ebheganakhe.
	


	3.5.1
Tlola isabizwana sokukhomba esisetjenziwe esiqetjhaneni esingehla, 
utjho nokobana sikhomba yiphi indawo.

3.5.2
Igama elithi “kulula” lisetjenziswe njengani kilomutjho elivele kiwo?

3.5.3
Ibizo elithi “uNaMsiza” likusiphi isigaba, begodu limhlobo wuphi webizo?

3.5.4
Isenzo esithi “avule” sikuyiphi indlela yesenzo?

3.5.5
Cezu bani lekulumo igama elithi “avele” ngokomutjho elisetjenziswe kiwo?

3.5.6
Tlola phasi isenzo esilandulako esitholakala kilesisiqetjhana.
	(3)

(3)

(2)

(2)

(1)


	AMAMAKSI ESIGABA C:

AMAMAKSI WONKE:
	[35]

